ՀԻՄՆԱՎՈՐՈՒՄ

««ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ 2023 ԹՎԱԿԱՆԻ ՊԵՏԱԿԱՆ ԲՅՈՒՋԵԻ ՄԱՍԻՆ» ՕՐԵՆՔՈՒՄ ՎԵՐԱԲԱՇԽՈՒՄ, ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2022 ԹՎԱԿԱՆԻ ԴԵԿՏԵՄԲԵՐԻ 29-Ի N 2111-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ՈՒ ԼՐԱՑՈՒՄՆԵՐ ԿԱՏԱՐԵԼՈՒ ԵՎ ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿՈՏԱՅՔԻ ՄԱՐԶՊԵՏԻ ԱՇԽԱՏԱԿԱԶԻՆ  ԳՈՒՄԱՐ ՀԱՏԿԱՑՆԵԼՈՒ ՄԱՍԻՆ»
ՈՐՈՇՄԱՆ ԸՆԴՈՒՆՄԱՆ ՆԱԽԱԳԾԻ


1. Անհրաժեշտությունը.
[bookmark: _Hlk146719965][bookmark: _Hlk146720078]Հայաստանի Հանրապետության կառավարության «Հայաստանի Հանրապետության 2023 թվականի պետական բյուջեի մասին» օրենքում վերաբաշխում, Հայաստանի Հանրապետության կառավարության 2022 թվականի դեկտեմբերի 29-ի N 2111-Ն որոշման մեջ փոփոխություններ ու լրացումներ կատարելու և Հայաստանի Հանրապետության Կոտայքի մարզպետի աշխատակազմին գումար հատկացնելու մասին» որոշման նախագծի ընդունումը պայմանավորված է Լեռնային Ղարաբաղից Հայաստանի Հանրապետություն բռնի տեղահանվածներին և ՀՀ Կոտայքի մարզում բնակեցվածներին առաջին անհրաժեշտության պարենային և ոչ պարենային ապրանքների հրատապ ձեռքբերման և հյուրանոցային ծառայությունների ֆինանսավորումն ապահովելու նպատակով, ինչպես նաև անհրաժեշտ ծախսերն իրականացնելու համար գնումների գործընթացն արագ իրականացնելու համար հրատապ ձեռքբերման և առանց գրավոր պայմանագրերի կնքման՝ վճարումները կատարելով պատվիրատուի կողմից հաստատված հաշիվ-ապրանքագրի կամ հսկիչ դրամարկղային մեքենայի կտրոնի հիման վրա։ 

2. Ընթացիկ իրավիճակը և խնդիրները.
[bookmark: _Hlk57297088]2023 թվականի սեպտեմբերի վերջին Լեռնային Ղարաբաղից Հայաստանի Հանրապետություն բռնի տեղահանվածների մի մասը արդեն իսկ բնակվում են ՀՀ Կոտայքի մարզում և ստացել են առաջին անհրաժեշտության պարենային և ոչ պարենային ապրանքներ։ Ուստի առաջին անհրաժեշտության ապրանքների հրատապ ձեռքբերման, ինչպես նաև հյուրանոցային ծառայությունների փոխհատուցումն իրականացնելու նպատակով անհրաժեշտություն է առաջացել ՀՀ կառավարության պահուստային ֆոնդից 300.0 մլն դրամ գումար հատկացնել ՀՀ Կոտայքի մարզպետի աշխատակազին՝ անհրաժեշտ ծախսերն իրականացնելու համար։ 
[bookmark: _GoBack]2023 թվականի սեպտեմբերի վերջին Լեռնային Ղարաբաղից Հայաստանի Հանրապետություն  են բռնի տեղահանվածներին առաջին անհրաժեշտության պարենային և ոչ պարենային ապրանքներով ապահովվելու նպատակով անհրաժեշտ ծախսերն իրականացնելու համար գնումների գործընթացն արագ իրականացնելու համար վերոնշյալ որոշման կարգավորումներով հնարավոր չէր իրականացնել գնման գործընթացը: 

3. Նախագծի մշակման գործընթացում ներգրավված ինստիտուտները և անձինք.
Նախագիծը մշակվել է Հայաստանի Հանրապետության տարածքային կառավարման և ենթակառուցվածքների նախարարության կողմից: 

4. Ակնկալվող արդյունքը.
Նախագծի ընդունմամը Լեռնային Ղարաբաղից Հայաստանի Հանրապետություն բռնի տեղահանված բնակչության սոցիալական խնդիրների լուծման համար անհրաժեշտ պարենային և ոչ պարենային ապրանքներով ապահովումն է։

5. Տեղեկատվություն լրացուցիչ ֆինանսական միջոցների անհրաժեշտության և պետական բյուջեի եկամուտներում և ծախսերում սպասվելիք փոփոխությունների մասին. 
Նախագծի ընդունումը Հայաստանի Հանրապետության 2023 թվականի պետական բյուջեի  եկամուտների և ծախսերի փոփոխությունների չի հանգեցնում:

6. Կապը ռազմավարական փաստաթղթերի հետ. Հայաստանի վերափոխման ռազմավարություն 2050, Կառավարության 2021-2026թթ. ծրագիր, ոլորտային և/կամ այլ ռազմավարություններ.
Որոշման նախագիծը կապված է Հայաստանի Հանրապետության կառավարության 2021 թվականի օգոստոսի 18-ի N 1363-Ա որոշմամբ հաստատված Կառավարության 2021-2026թթ ծրագրի 1-ին գլխի «1.2. Ղարաբաղյան հիմնախնդիր» բաժնի հետ:
